
Rules and Regulations

Sawal Nama is bar kitab kay upload nahi kiya jay ga balkay
mugqarara tareekh 5 say 11 July 2020 tak hamari website par
upload rahay ga aur isi ai khaftay may jawabat submit karna
hoga.

Note: Sawalat kay jawabat Gohar-e-Hikmat kay kitabchay kay
mutabiq hi check kiay jaain gay.

Sharan sirf wohi afraad is muqgabilay may hissa lainay kay ahal
hay jo khud mutaliaa kar kay jawab nama pur karay.
Targeeb-e-mutaliaa program may shamuliyat ki ahliyat: Kam
az Kam 12 saal ki umar kay larkay aur larkiyan.

Diay gay jawabat may say munasib tareen jawab par nishan
lagaain, lehaza aik se ziaada jawab par nishan honay ki soorat
may jawab galat shumar hoga.

Sahi jawabat dainay walay afrad may sab say ziada number
hasil karnay walay ko biltarteeb mandarja zail inamat diay
jaain gay.

Khussi Inamat:

1st

12,000/- 7,000/-

Prize: Rs. | 2nd Prize: Rs. 10,000/- | 3¢ Prize: Rs.

4th Prize: Rs. 5,000/- | 5t Prize: Rs. 2,500/-

Note:

a. Aik say ziada Khososi Inaam kay haqgdar honay ki sorat
may inamat ba’'zarya qura andazi tagseem Kkiye jain gay.

b. Mandarja baala khososi inamat khawateen o hazraat may
alehda alehda tagseem Kkiye jain gay.

c. Tamam shuraga ko kam az kam 33 fisad (30/10) number
hasil karnay par har number kay aiwaz 10 rupay batoor e
inam diay jain gay.

Yeh kitab website “youth.greenislandtrust.org” aur

“facebook/giyfpakistan” say download ki ja sakti hay. Agar

aap is kitab say liay Janay walay online quiz mugabilay may

shareek hona chahtay hain, to apnay aap ko hamari website




10.

11.

kay link “youth.greenislandtrust.org/gohar_e_hikmat/” per
register karwain aur batarikh 5 July ko quiz may shamil
hojain.

Kisi bhi tara ki malomat kay liay khsosan bairon e mulk rehnay
walay momineen hamaray email par rabta Kkarain:
giyf@greenislandtrust.org

Nataij ka ailan aur tagseem-e-inamat ka program 15 July 2020
ko munagqid kia jay ga.

25 July 2020 tak inamat wasool na kiay gay to idara zimaydar
nahi hoga.

Kitabcha jama karatay waqt “B” form / CNIC ya school report
card / fees slip ki asal ya photocopy zaroor sath lay kar aay.

[s kitabchay say mutalliq tajawiez ya shikayat idaray kay email
par bhaiji jasakti hay, laikin intayzamiya ka faisla hatmi
tasawwur kiya jay ga.




PREI LT mvnsnssnanivs e vimmymss sk soos s 05 o A SRRy s S SR 8
Pahli Fasal: Imam Hasan Mujtaba (AS) ki Wiladat .........ccceeveviveveneennneeeeeeeeenesnnn, 10
Dusri Fasl: Imam Hasan (AS) kay mukhtasar fazail aur makarim e akhlaaq ka
0T 17 | S 13
IrEer Hasat [AS) Kl IDEBEAE. . cumenmsssosvommsssmens s s e s sms 16
Imam Hasan (AS) ka hilm aur burdbari..........coeeeeeeeiiiiiiiiiceeeeeee, 18
Imam Hasan (AS) ki sakhawat...........ceeeiiiiiiiimieiicceeieeeeeeereeeee e 21
Teesri Fasal: Imam Hasan Mujtaba (AS) kay baaz halat, aur Muawiya kay sath sulh kay
1oL o S U R — 25
Ghisthi Fasl: |mat Hasah {AS) KiShabadal womssmnosmmusminmmimssrmaistmiing 43
Imam Hasan (AS) ka Wasiyat Nama........cccccevurmrenereeeeeeeeeeeeeennnnee 48
Shahadat kay bad kay halaat aur tadfeen ... 50

Aap (AS) par girya kar nay aur ziarat ki Fazeelat: ........cccccvvvcieereennnn. 53




Pesh Lafz

Assalam o alaikum wa rahmatulLLAHi wa barakatuh,

Kutub beeni aur mutalia’ ka shoug gomo ki taraqqi main intihai
eham kirdaar ada karta hay. Aqwaame aalam main jis andaaz say ye
shouq apni jaga bana chuka hay, is itaybaar say hamari qgoum ko abhi
bohat mahnat karna hay albatta ye baat arz karna bhi nihayat zaroori hay
kay is silsilay main mukhtalif idaaro nay kaam shuroo kardiya hay. “Gohar-
e-hikmat” kay naam say targeeb e mutalia’ ka yeh silsila bhi aisi hi aik
choti si koshish hay takay goum main shouq e mutalia’ ujagar kiya jaey.

Green lIsland Youth Forum ki khuwahish hay kay bachoo aur
nojuwano main shouge mutalia’ ko farogh dainay kay liay apni sai’e o
koshish ki jaey. Is silsilay ko agay barhatay howay is baar kitabchay kay
liye mawad ma’roof kitab “safinatul bihaar” kay musannif, Sigatul
Mohaddiseen Sheikh Abbas Qummi (RA) ki kitab “Muntah-ul-Aamaal” say
iktibas liya gaya hay. Is kitaab main Sheikh Abbas Qummi (RA) nay
Chahardah-e-Masomeen (AS) ki seerat ko mukhtalif unwanaat kay tahat
umdagi say tasneef kiya hay aur sath hi rehlate Rasool (SAWW) kay baad
kay khulafa aur us dour ki mukhtlif mash-hoor shakhsiyat kay halaat ko
bhi bayan kiya hay. Pakistan main pehli bar is kitab ka Tarjuma Imamia
Publications Pakistan nay “Ahsan-ul-Maqgaal kay nam say chapa. Is ishaat
kay liay matan agarchay “Ahsal-un-Magqaal” say lia gaya hay laikin urdu
daan tabqay kay liay zaban ki salasat kay paish e nazar asal matan say
tagabul kartay howay kai magamaat par urdu tarjumay main baaz
islahaat bhi ki gai hain.

Mutala’ay main ghor talabi kay unsar ko baagi rakhnay kay liay
mukhtasar kitabchay ki soorat main kuch sawalat bhi diay gay hain takay
dorane mutalia’ in sawalaat kay jawabaat ko hasil karnay kay liay tawajjuh
bhi bagi rahay.

Kamsin nojawano kay shouq ko dekhtay howay kam az kam 12
saal ki umar tak kay larko aur larkio ko is program main shamooliat ka
ehal qarar diya gaya hay aur sath hi sath ziada say ziada umar ki had hata
kar har umr kay khawateen wa hazrat ko is program main shirkat ki dawat
di gai hay.

Baradaraane arjumand Qibla Maulana Syed Hashim Abbas Zaidi,
Maulana Qamar Ali Lilani, Maulana Mustafa Ali Vakil, Maulana Mujtaba
Hasan Jivani aur Maulana Mujahid Hussain Damani Qummi sahibaan ka
nihayat hi shukar guzaar hon kay jinhoo nay na sirf is project ko
mukammal tor par sambhala balkay nihayat hi khobsoort aur nafasat kay
sath is mushkil kaam ko paya e takmeel tak pohunchaya.

Khudawande muta’aal say dua go hon kay wo inki taufeegaat
main izaafa farmain aur ham sab ko naasiraan e Imam (AJTF) main shamil
farmain.

Wasslaam

Maulana Ghulam Raza Roohani

Pahli Fasal: Imam Hasan Mujtaba (AS) ki Wiladat

Ulama ke darmiyaan mashoor qoul ki bina par hijrat ke
teesray saal, mangal (Tuesday) ki raat, maah e Ramzan ki
pandarhween(15) tareekh ko Imam Hasan (AS) ki wiladat ba saadat
hui. Aap ka ism e girami Hasan hay aur Toraat mein aapka naam
Shabbar hai kiun ke arabi zaban main Shabbar ka maani Hasan hi
hai. Hazrat Haroon (AS) ke baray baitay ka naam bhi Shabbar tha.
Aap ki kuniyat Abu Mohammad hai. Aap ky algaab Sayyed, Sibte,
Ameen, Hujjat, Birr, Naqi, Zaki, Mujtaba aur Zahid hain.

lbn e Babwiya Sheikh Sudooq (RA) ne mautabar sanadon ke
sath Imam Zain ul Abideen (AS) se riwayat ki hai ke:

“Jab Imam Hasan (AS) paida huwe to Janab e Fatima (SA) ne
Ameer ul Momineen (AS) se arz kia kay is bachy ka koi naam
tajweez kejiye. Aap (AS) ne farmaya: “Main is ka naam rakhne mein
Rasoole Akram (SAWW) se sabqgat nahi karunga. Phir Imam Hasan
(AS) ko zard kapre mein lipta gaya aur Rasoole Akram (SAWW) ki
khidmat main laya gaya to Aap (SAWW) ne farmaya:

gd 438 £ 3873 04T 51 a5 &5 21 ika L35 s A 280 A1
Kia main ne tum logon ko mana nahi kia tha kay is bachy ko
zard kapre mein na lapayto! Phir wo zard kapra Aap (AS) ne phaink
dia. Aur Hazrat Imam Hasan (AS) ko safaid kaprey main lapaita.

Aik riwayat ye hay ke Huzoor (SAWW) ne apni zaban e
Mubarak bachay ke mun main di aur shehzada zaban e Rasool
(SAWW) ko choosta tha. Phir Aap ne Ameer ul Momineen (AS) se
poocha: Is ka kia naam rakha hai? Aap ne arz kia: Is ka naam
rakhnay main Aap (SAWW) par sabqgat nahi karunga. Hazrat Rasool
(SAWW) ne farmaya: Main apnay Parwardigaar par sabgat nahi
karta. Pas Khuda Wand Aalam ne Hazrat Jibrael (AS) ko hukm dia

ke Mohammad (SAWW) ke han aik beta paida hua hai, zameen par
jao aur unhain mera salam pohanchao, mubarak baad do aur kaho:

OB o) Ay 4ald Lo ok (ha (b A 3iay S Tl ()

Ali (AS) ko Aap (SAWW) se wohi nisbat hai jo Haroon (AS) ko

Musa (AS) se thilehaza is ka naam Haroon (AS) ke bete ke naam par
rakho.

Jibrael (AS) nazil huwe aur Hazrat (SAWW) ko Mubarak
baad di aur kaha: Khuda wand alam fermata hai is bachy ka naam
Haroon ke bete ke naam par rakho to Rasool (SAWW) ne poocha:
Us ka naam kia tha? Jibrael (AS) ne arz kia: Us ka naam Shabbar tha.

Hazrat (SAWW) ne farmaya: Meri zaban Arabi hai. Jibrael
(AS) ne kaha: Is Bachy ka naam “Hasan” rakhiye kiun ke Shabbar
Arabi zaban main Hasan hai. Lehaza Aap (AS) ne bachy ka naam
Hasan rakha aur jab Imam Hussain (AS) paida huwe to Allah ne
Jibrael (AS) ko wahi ki ke Mohammad (SAWW) ke han beta paida
hua hai, ja ker tehniyat aur Mubarak baad do aur kaho kay Ali (AS)
ko Aap (SAWW) say wohi nisbat hai jo Haroon (AS) ko Musa (AS) se
thi lehaza is ka naam Haroon (AS) ke doosrey bete ke naam par
rakhen.

Jab Jibrael (AS) nazil huwe to Rasool Akram (AS) ko tehniyat
o mubarak baad di phir Allah ka pegham pohanchaya ke Ali (AS) ki
Aap (SAWW) se wohi nisbat hai jo Haroon (AS) ki Musa (AS) se thi
is lie Aap (SAWW) is bachy ka naam Haroon (AS) ke farzand ke naam
par rakhen. To Hazrat (SAWW) ne farmaya: Haroon (AS) ke dusrey
bete ka naam kia tha? Jibrael (AS) ne kaha: Shabbir. Hazrat (SAWW)
ne farmaya Meri zaban Arabi hai. Jibrael (AS) ne arz kia: Is ka naam
Hussain (AS) rakhiye kiun ke Shabbir arabi zaban main Hussain hai.
Lehaza Aap (SAWW) ne bachy ka naam Hussain rakha.

Sheikh Jaleel Ali bin Eesa Arbali ne Kashf ul Gamma mein
riwayat ki hai:

Imam Hasan (AS) ka rang mubarak surkh o safaid tha.
Aankhen kushada aur siyah thi, Aap (AS) ke rukhsar hamwar thay,
ubhrey huway nahi thay aur Aap (AS) ke seene se naaf tak bareek
balon ka seedha khat khencha hua tha, Aap (AS) ki reesh e mubarak
ghani thi aur sir ke baal baray rakhe huwe thay, Aap (AS) ki gardan
chandi ki tarah chamakti hui thi. Aap (AS) ki haddian gawi aur
mazboot thi aur Aap (AS) ke kandho ka darmiyani hissa kushada
tha, gad mayana tha na taweel na kotah, khush ro honay main
tamam logon se ziada behtareen aur naik tareen hasti thi, siyah
khizab lagatay thay aur Aap (AS) ke bal ghoonghreelay thay. Aap
(AS) ka badan haseen o jameel tha.

Neez Ameer ul Momineen (AS) se riwayat ki hai:

;n.lu.ods.m\uaulsuua

Imam Hasan (AS) sir se le ker seena tak Rasoolallah (SAWW)
se sab se ziada shabahat rakhte thay aur Imam Hussain (AS) baqi
badan mein Aap (SAWW) se sab se ziada mushaba thay.

Aur Sigatul Islam Kulaini (RA) ne mautabar sanad ke sath
Hussain bin Khalid se riwayat ki hai ke wo kehta hai ke main ne
Imam Ali Raza (AS) se poocha kay bachay ki mubarak baad kis waqt
daini chahiye? Imam Raza (AS) ne farmaya:

S o5 3 e o e B0 0 L e & Gl 35 Ul
u&djﬁjﬂj‘usujmwuj@“)d.‘a.lj JWU\bJA\j
L_‘].Jd.uuafiﬁeu\e}m a\_\\&u.m\;l\.ﬂju.\;

Jab Imam Hasan (AS) paida huwe to Jibrael (AS) sathwen(7)
din mubarak baad dene ke lie Nabi Akram (SAWW) par nazil huwe
aur Khuda ki taraf se hukum sunaya ke bachay ka naam aur kuniyat
rakhen, is ka sir mundhwaya jaye aur ageega karen aur is ke kaan
mein surakh karen aur jab Imam Hussain (AS) paida huwe to bhi
Jibrael (AS) aur inhi umoor ka hukum pohanchaya.

Phir Imam Raza (AS) ne farmaya: Aur dono ke sir ke baaien
janib do(2) gaisoon thay aur daaien kaan ke naram hissay mein
soorakh tha aur baaien kaan mein kaan ke upri hisse par (soorakh
tha) aur dusri riwayat hai ke wo dono gaisoon sir kay darmiyan
mein rakhe gaye aur ye riwayat baaien janib rakhay janay wali
riwayat se ziada sahi hai.

Dusri Fasl: Imam Hasan (AS) kay mukhtasar fazail

aur makarim e akhlaaq ka bayan

Sahib e Kashaf ul Gamma nay Kitab ul Hulyat ul Aulya say
riwayat ki hai:

Aadlh e fa 0B aste e (nall bacal g o ) Jsl &4l
Rasool e Akram (SAWW) nay aik din Imam Hasan (AS) ko

apnay dosh e mubarak par sawar kia aur farmaya jo mujh say
mohabbat karta hai usay chahiye kay wo is say mohabbat kray.

Abu Huraira say riwayat hai:

]

Mein nay kabhi Imam Hasan (AS) ko nahi daaikha siwaye ye
kay jab bhi daaikha to meri ankhon mein ansoo agaye. Is ki wajah
ye hai kay aaik din Hazrat Imam Hasan (AS) aye aur aakayr Rasool e
Khuda (SAWW) ki goud mein beth gaye. Aap (SAWW) nay in ka
munh khola aur apnay munh in kay gareeb le gaye aur kayhtay hain
jaatey thay kay Khudaya Main Hasan (AS) say mohabbat karta hun
pas tu bhi in say mohabbat kayr aur me har us shakhs say mohabbat

karta hun jo un say mohabbat krey aur ye bat Aap (AS) nay teen
martaba farmaye.

Ibnay Shehr e Aashob farmatey hain:
il 13gd 5 0 saally LS san (& 2 A & iE K e el
Aksar tafasayer mein aaya hai kay Paighambar Akram
(SAWW) Hasnain (AS) ko do soraton (il <o s 3 sl Jo = Ja

S @ ynka taweez karte thay, isi liay inhen Mauzatain kayhtay

hain. Aur Abu Huraira say riwayat howi hai:

55 883 Sag LS Gl 5 il il s ) 8415
Main nay daaikha Hazrat Rasool e Akram (SAWW) Hasan o
Hussain (AS) ka luaab e dahain is tarah chooste thay jis tarah koi

shakhs khajoor choosta hai.

Aur riwayat hay kay aaik din Hazrat Rasool Akram (SAWW)
namaz parh rahay thay kay Hasan (AS) aur Husain (AS) aaye aur Aap
(SAWW) ki pusht par sawar hogaye, Jab Aap (SAWW) nay sir uthaya
to intihaye lutf o narmi say unhen pakar kayr zameen par bitha dia,
jab wo dubara sajdey main gaye to bachy dubara sawar hogaye, jab
namaz say farigh huwe to har aaik ko apnay aaik aaik zanoo par
bithaya aur farmaya:

O Gl S B
Jo mujh say mohabbat rakhta hai wo mairay in dono
farzandon say mohabbad rakhen.

Nayez Aan-Hazrat (SAWW) say riwayat hai:

Aap (SAWW) nay farmaya kay Hasnain (A.S) arsh kay do
goshwaray hain aur jannat nay kaha aye mairay Rab! Tu nay mujhe
zau’fa aur masakayen ka maskan garar dia hai to Allah nay farmaya
kia tu razi nahi kay may nay tairay arkan ko Hasan (AS) o Husain (AS)
say zeenat di hai. Pas bahisht nay khud par naaz kia jesay dulhan
apnay uppar naaz karti ha.

Aur Abu Huraira say riwayat hai:

Lchetss).m.\\‘_,Jr_}aJuu;.\\Ju“;Jl c.ls.iuad.mdy)@}uf\ji
‘:AJG\a‘: GMLAJLA,@_J\MSE}MY\ Al gl L 2l il O &3
el 5405,

Aaik din Rasool e Khuda (SAWW) minbar par tashreef farma
thay kay Aap (SAWW) nay Hasan (AS) aur Husain (AS) kay ronay ki
awaz suni to Aap (SAWW) betaab ho kayr minbar say utray (Aur ja
kayr unhen khamosh kia aur wapis aye) aur farmaya: Aye logon!
Aulaad azmaish hoti hai, main in kay ronay say aisa betab hua kay
goya mairay sath meri agal na rahi ho.

Hasnain (AS) say Hazrat Rasool e Akram (SAWW) ki
mohabbat kayr nay kay baab mein aisi ahadees jis mein unhen
apnay dosh e mubarak par sawar karna aur un say mohabbat kayr
nay ka hukum daina aur ye kayhna kay Hasnain (AS) Jawanan e
Jannat kay sardar hain aur dono mairay guldastay aur mairay baagh
kay gul hain, shia aur sunni kutub mein kasrat say paye jati hain aur
Imam Husain (AS) kay halat kay silsila mein bhi chand ahadees jo is
mugaam say munasibat rakhti hain zaikayr hogi.

Kitab Hilyat ul Aulia, Abu Naeem mein riwayat manqool hai:

Rasool e Akram (SAWW) hamaray sath namaz parh rahay
hotay kay Hazrat Imam Hasan (AS) aatay aur is haal mein kay Rasool
Akram (SAWW) sajday mein hotay aur Imam Hasan (AS) chotay
thay, wo Rasool e Khuda (SAWW) ki pusht aur gardan par sawar
hojatay to Aap (SAWW) rifg o maharbani say apni pusht say utaar
tay phir jab namaz khatam hojati to log namaz say farigh honay kay
baad arz kartay:

aal dainat ¥ Wl ol 1ag A0al ol i sk
Ya RasoolAllah (SAWW) Aap is bacha say itni mohabbat ka
izhaar kartay hain kay aesi mohabbat kisi aaik say nahi farmaty? To
irshaad hota:

U‘“U—""‘QU"’M‘N\CJ@U‘@‘;JM‘& ‘_fu‘u|_5‘_¢u@‘)\dh u\
St
Ye bacha mera guldasta hai aur mera ye beta sayyed o sardar hai,
umeed hai kay Khuda Wand Aalam is ki barkat say musalmano kay do(2)
girohon mein sulah karaay ga.

Imam Hasan (AS) ki Ibadat
Sheaikh Sudooq nay Hazrat Sadiq (AS) say riwayat ki hai:

Imam Sadiq (AS) nay farmaya kay mairay walid nay apnay walid
say khabar di hai kay Hazrat Imam Hasan (AS) apnay zamana mein ibadat
aur zuhad mein tamam logon say ziada ibadat guzar thay, wo sab say afzal
thay, wo haj kay lie paidal jatay aur kabhi kabhi nangay paun safar kartay,
jab maut ko yad kartay to rotay, jab gabar ko yad kartay to rotay, jab roz
e qayamat qabar say uthnay aur dobara zinda honay ko yad kartay to
rotay aur pul e sirat say guzarnay ko yad kartay to ronay lagtay, jab aamal
ka bargah e Khuda mein pesh hona yaad farmaty to cheekh maar kayr
behosh hojaty. Jab namaz kay lie kharay hotay to is wajah say kay apnay
Aap (AS) ko Khuda Wand Alam kay samnay khara paaty Aap (AS) kay
badan kay jor laraznay lagtay aur bahisht aur dozakh ko yad kartay to aesy
muztarib hotay jesay (kisi ko sanp ya bichoo das jaye aur) wo muztarib
hota hai, Allah say jannat mangtay aur jahanum ki aag say panah mangtay
aur Quran Majeed mein jab bhi :

) el Gdl) il Lki tilawat kartay to kayhtay & 26l & aur jab koi shakhs
Aap (AS) say mulagat karta to dekhta kay Aap (AS) zaikr e llahi mein
mashgool hain aur Aap (AS) tamam logon say ziada sachay aur Aap (AS)
ki guftugo sab say ziada fasayeh baleegh hai.

Managib Ibnay Shehre Aashob aur Roza tul Waaizeen mein
riwayat hai:

Imam Hasan (AS) jab wuzoo farmaty to Aap (AS) kay jism kay jor
laraznay lagtay aur rang zard hojata, jab Aap (AS) say is ki wajah puchi
gaye to farmaya:

Jo shakhs apnay Parwardigaar ki bargah mein ibadat kay lie khara
hota hai us kay lie sazawar hai kay us ka rang zard ho aur us kay joro mein
rasha paida ho aur jab Aap (AS) masjid ki taraf jaatey to masjid kay
darwaze par pohanch kayr asman ki taraf sir buland kayr kay farmatay:

Khudaya tera mehman tere darwazay par khara hai, Aye ehsaan
karnay walay tere pass gunayhgaar aaya hai, pas is gabeeh say dar guzar
kayr jo mairay pass hai, is khubsoorti kay zariye jo tere pass hai, aye
Kareem!.

Nayez Ibnay Shehre Aashob nay Hazrat Imam Jafar Sadiq (AS) say
riwayat ki hai:

Janab Imam Hasan (AS) nay pachees (25) haj pa payiada kiye aur
do(2) martaba ya aaik riwayat kay mutabiq teen(3) martaba apna maal
raah e Khuda mein (is tarah) tagsayem kardia kay aadha maal apnay lie
rakh lia aur aadha fugara o masakayen ko de dia.

Imam Hasan (AS) ka hilm aur burdbari

Aap (AS) kay hilm o burdbari kay silsila mein Kamil Mubarrad
waghaira say naqal hua hai:

Aaik din Aap (AS) sawar thay kay Ahle Sham mein say aaik shakhs
nay Aap (AS) ko daaikha aur is nay lagatar Aap (AS) ko galian daina shuru
kardien. Us nay bohat kuch bura bhala bola laaikin Hazrat (AS) nay us ko
koi jawab na dia. Jab wo Shami galian dainay say farigh howa to is waqt
Aap (AS) nay is ki taraf apna rukh kia aur usay salam kia aur hans kayr
farmaya:

Aye Sheaikh! Mera khayal hai tum musafir ho aur kuch baaton
nay tumhen ishtibah mein daal dia hai, ab agar hum say raza mandi kay
khuwahan ho to hum tum say razi honay par tayyar hain, agar koi cheez
mango to tumhen ataa krengay aur hum say irshad aur hidayat talab karo
to hidayat karengay, agar burdbari chahtay ho to ataa karengay, agar
bhookay ho to tumhen sair karengay aur agar libaas nahi hay to libaas

dengay, agar mohtaj ho to tumhain be niaz kardengay, agar panah
chahiye to hum panah denay ko tayyar hain, agar tumhari koi hajat hai to
us ko pura karengay aur agar apna saaz o saman hamaray ghar mein le
ao aur hamaray haan wapis jaanayy tak mehman raho to tumharay lie
behtar hoga kiun kay hamara ghar bohat wasayeh hai aur hamaray pass
maal o manal kafi hai.

Jab Shami nay Aap (AS) say ye kalamat sunayn to ronay laga aur
kayhnay laga:

Main gawahi deta hun kay Aap (AS) roo e zameen par Khuda kay
khalifa hain aur Khuda behtar janta hai kay nabuwwat wa khilafat ko kaha
garar dain, gabl is kay kah main Aap (AS) say mulagat karta Aap (AS) aur
Aap (AS) kay walid buzurgwaar tamam makhklooq say ziada mairay lie
dushman thay lekin ab mairay nazdeek khalg e Khuda mein sab say ziada
mehboob hain. Pas wo apna saman Aap (AS) kay ghar le aya aur jab tak
Madina mein raha Aap (AS) ka mehman raha aur wo Khandaan e Risalat
(SAWW) o Ahle Bait e Nabuwat (AS) kay muhib aur mau’taqid logon mein
say hogaya.

Imam Hasan (AS) ki sakhawat

Sheaikh Razi ul Deen Ali bin Yousuf bin Mutahhar Hilli riwayat
kartay hain:

Aaik shakhs Imam Hasan (AS) ki khidmat mein hazir hua aur arz
kia: Aye farzande Ameer ul Mominayen (AS) main Aap (AS) ko is Khuda
kay haq ki gasam daita hun kay jis nay Aap (AS) ko bohat si naimaton say
nawaza hai, meri faryad rasi kayjiye aur mujhay dushman kay hath say
nijat dejiye kiun kay mera dushman wo sitamgar hai jo baray boorhon ka
ehtiram ka khayal nahi rakhta aur choto par reham nahi khata. Hazrat
(AS) us waqt takya lagaye bethay thay jab ye suna to sayedhay ho kar

[21]




beth gaye aur farmaya: Batao tumhara wo dushman kon hai taa kay is say
main tumhara badla lun, to wo kayhnay laga mera dushman faqr o faqa
wa pareshan hali hai, Hazrat (AS) nay kuch dair kay lie sir jhuka lia, phir
sir utha kayr khadim ko bulaya aur farmaya:

Jitna maal tumharay pass mojud hai wo le aao. Wo khadim
paanch hazar (5000) dirham le aya. Farmaya ye maal is shakhs ko de do.
Phir is shakhs ko Aap (AS) nay qasam di kay jab ye dushman tumhara rukh
karay aur tum par zulm o sitam karay to us ki shaikayat mairay pass le
ana, taa kay main us ko dafa karun.

Nayez haikayat hai:

Aaik shakhs Imam Hasan (AS) ki khidmat main aaya aur us nay
apnay faqr o pareshani ka izhaar kia aur is silsila main ye do(2) ashaar
parhay:

Yani mairay pass kuch baqi nahi raha jo dirham kay badlay becha
jaye aur meri halat dekh kayr Aap (AS) ko imtehan karnay aur justujo
karnay ki zarurat nahi rahay gi siwaye mairay chehray ki aabro kay kay
jisay main nay bacha kay rakha tha kay isay na becha jaye lekin Aap (AS)
ko is ka khareedar paya hai.

Imam Hasan (AS) nay apnay khazanchi say bula kayr farmaya tere
paas kitna maal hai? Us nay arz kia bara hazar (12000) dirhum, Aap (AS)
nay farmaya wo is fageer mard ko de do aur mujhe is say haya aur
sharmindigi hai, Khazanchi nay kaha: Aur koi cheez hamary kharch kay lie
nahi bachi hai. Farmaya: Tu ye maal is fageer ko day de aur Khuda say
husn e zan rakh, Khuda Wand Aalam tadruk karay ga, pas is nay wo maal
usay de dia aur Hazrat (AS) nay us fageer ko bula kar us say maazirat chahi

[22]




aur farmaya hum tera haq ada nahi kayr sakay lekin jitna maal hamaray
pass tha wo hum nay dedia aur ye do(2) ashaar un ashaar kay mugabilay
main farmaye:

Yani to nay jaldi ki to hamaray ehsan ki taiz barish kay bajaye
boonda bandi hui aur agar tu mohlat daita to ye kam barish na hoti pas
ye thora sa le le aur ye farz kar kay tu nay apni jis aabroo ko mehfooz kar
rakha tha usay nahi becha aur na hi hum nay khareeda hai.

Allama Majlisi (RA) nay baaz mau’tabar kutub say naqal kia hay
kay aaik shakhs say riwayat hai jis ka naam @4 tha, wo kayhta hai:

Main nay Imam Hasan (AS) ko daaikha wo khana khaa rahay thay
aur Aap (AS) kay samnay aaik kutta khara tha jab Aap (AS) apnay lie lugma
uthatay to waisa hi lugma kuttay ki taraf phenktay. Main nay arz ki Aye
Farzande Rasool (SAWW)! Kia ijazat hay kay main is kuttay ko Aap (AS)
kay dastarkhuwan say door kardun. Aap (AS) nay farmaya:

Isay rehnay do kiun kay mu;he Khuda Wand e Aalam say sharam

aati hai kay aaik jandaar cheez mairay chahray ki taraf daaikhay aur main
khud to khaon laaikin isay na khilaon.

Aur ye bhi riwayat ki hai:

Hazrat Imam Hasan (AS) kay aaik ghulam nay khayanat ki, kay jis
ki wajah say wo saza ka mustahiq tha. Hazrat (AS) nay chaha kay isay
aadab saikhaain. Ghulam nay kaha:

Aye mairay Sardar! Logon say darguzar karnay waalay.

Aap (AS) nay farmaya: Main nay tujay maaf kia.

Us nay kaha: Ol (s m\jAur Khuda naaiki karnay waalon
ko dost rakhta hai. Farmaya:

Main nay tujhe azad kia aur jo kuch main tujhay dia karta tha us
ka dugna tere lie mugarrar kia.

Ibnay Shehar e Aashob nay Mohammad bin Ishaaq ki kitab say riwayat ki
hai:

Rasoole Khuda (SAWW) kay baad koi shakhs sharafat o azmat
main Imam Hasan (AS) kay martaba ko nahi pohancha, kabhi kabhi Aap
(AS) kay lie ghar kay darwaza par farsh bicha dia jata aur Aap (AS) wahan
beth jaatay aur jo log wahan say guzarna chahtay Aap (AS) ki jalalat o
azmat ki wajah say ruk jaatay aur wahan say uboor na kartay yahan tak
kay gali ka rasta aamad o raft kay lie band hojata, Jab Aap (AS) ye mehsoos
kartay to ghar kay andar chalay jaatey aur log muntashir ho jaatay aur
apnay apnay kaam par chale jaatey aur isi tarah Haj kay rastay main jo
shakhs Aap (AS) ko paidal chalta hua dekhta Aap (AS) ki tazeem main wo
bhi sawari say utar kayr paidal hojata.

Allama Maijlisi (RA) nay Jala-ul-Oyoon main farmaya hai kay
Sheaikh Toosi nay sanad e mau’tabar kay sath Hazrat Sadig (AS) say
riwayat ki hai kay Imam Hasan (AS) ki aaik beti faut hogye to Aap (AS) kay
ashaab main say kuch afrad nay is kay liay taziyat nama laikha to Hazrat
(AS) nay un kay jawab main tehreer farmaya:

Amma baa’d, tumhara khat mila jis main tum nay falan beti ki
mujh say taziyat ki thi, us ki musibat ka ajar mein Khuda say chahta hun,
main nay gaza e llahi kay samnay sir e tasleem e kham kar dia hai aur
ibtila par sabar karta hun, beshak masaib e zamana nay meri taraf bura
rukh kia hai aur wo dost jin say mein ulfat rakhta tha aur wo bhai jin say
mujhe mohabbat thi aur jin ko daaikhnay say main khush hota tha aur un
ki nigahain mujhe daaikh kar roshan hoti thi, un sab ki mufariqat aur doori
nay mujhe aazurda kia hai. Pas masaib e zamana nay unhe achanak aa

ghaira aur maut unhen cheen kayr le gai, aur unhe murdon kay lashkar
main shamil kardia pas wo aaik dusry kay paros mein hai bagair iskay kay
un kay darmian koi ashnaie ho aur bagair iskay kay wo aaik dusry say
mulaqat karain aur bagair iskay kay unhen aaik dusry say koi faida ho aur
aaik dusry ki ziarat karen halankay un kay ghar aaik dusry kay bilkul
gareeb hain, un kay abdaan(jismo) kay ghar apnay sathion say khali
hogaye hain aur dost o ahbaab un say door hogaye hain aur hum nay un
kay gharon jesay ghar aur un ki garar gaah jaisay kashanay nahi daaikhay,
wo wehshat angez gharon mein rehtay hain aur apnay maloof o manoos
gharon say door hogaye hain aur un kay dost dushmani kay bagair un say
juda hogaye hain aur unhen bosayeda honay kay lie gabar kay gar’hon
mein chor gaye hain, ye meri beti aaik kanayez thi apnay maalaik ki aur
apnay raste par gai, jis par guzishta log ja chukay hain aur aaienda jaainge.
Wassalam.

Teesri Fasal: Imam Hasan Mujtaba (AS) kay baaz

halat, aur Muawiya kay sath sulh kay asbaab

Mominayen aur tamam logon ko maloom hona chahiye kay
Aaima Huda (AS) ki ismat o jalalat kay sabit hojanayy kay baad jo kuch un
say waqeh ho mominayen ko chahiye kay wo usayy tasleem karen aur us
kay mutiee rahen aur us par shubah wa aytaraaz na karen kiun kay wo jo
kuch kartay hain wo Khuda ki taraf say hota hai. Jesa kay mautabir riwayat
mein hai kay Khuda Wand Aalam nay aaik sahifa aasman say Risalat Maab
(SAWW) ki taraf bheja aur us sahifa par bara(12) mohrain thi. Har Imam
apni mohar ko torta aur jo kuch us kay andar (ya nayechay) tehreer hota
wo us par amal karta.

To ye kis tarah jaiz ho sakta hai kay insan apni naqis agal say is
guroh par aytraaz karay jo zameen par Khuda Wand Aalam ki hujjat hain,
un ki kahi hui bat Khuda ki kahi hui bat hai aur un ka kia fail Khuda ka fail
hai.

Sheaikh Sudooq, Sheaikh Mufeed, Ibnay Shahare Aashob aur
dosray ulama nay riwayat ki hai kay Ameer ul Mominayen (AS) ki
shahadat kay baad Imam Hasan (AS) mimber par tashreef le gaye aur aaik
baleegh khutba jo maarife rabbani aur hagaaiqe subhani par mushtamil
tha ada kia aur farmaya:

Hum Allah ki wo jamaa’t hain jo ghalib hai aur hum hain wo Itrat
e Rasool (SAWW) jo tamam logon say ziada Aap (SAWW) kay qareebi
hain, hum hain Ahlebaite Risalat (AS) jo gunahon aur burayon say
masoom aur paak hain aur hum hain un do(2) buzurg cheezon mein say
aaik kay jinhen Rasoole Khuda (SAWW) apni ummat kay darmyan chor
gaye hain aur farmaya hai kay beshak main tum main do(2) giran gadar
cheezen chorain ja raha hun: Allah ki kitab aur meri Itrat. Hum hain jinhen
Rasool (SAWW) nay Kitabe Khuda kay sath qgarar dia hai, Quran ka ilm
tanzeel aur taweel humain dia hai aur hum Quran kay mutaaliq yageeni
bat kayhtay hain aur zan o guman say us ki ayat ki taveel nahi kartay
layhaza hamari itaa’t karo kion kay hamari itaa’t Khuda ki taraf say tum
par wajib hai aur Khuda nay hamari Itaa’t apni Rasool (SAWW) ki itaat kay
sath bayan ki hai aur farmaya hai:

Yani Aye Emaan walo! Allah ki itaa’t karo aur us kay Rasool aur
Oulul amr ki itaa’t karo.

Phir Aap (AS) nay farmaya:

Aaj raat dunya say aaik aisa shakhs gaya hai kay jis par guzishta
log kisi amal e khair main sabgat nahi kayr sakay aur aaienda bhi
bandagan e Khuda is kay jaisi kisi saadat tak nahi pohanch saktay.

Batehqeek wo Rasoole Khuda (SAWW) ki hamrahi mein jihad karta tha
aur apni jaan un par qurban karta tha aur Hazrat (SAWW) apna ilm day
kayr isay jis taraf rawana karte thay, to Jibrael (AS) un kay daain aur
Maikaiel (AS) baain taraf hota tha aur wo is waqgt tak nahi lot’tha tha jab
tak Khuda Wand Aalam is kay hath par fatah wa nusrat na deta aur is raat
Aalam e baqga ki taraf us shakhs nay rehlat ki hai kay jis raat Hazrat Eesa
(AS) aasman par gaye thay aur jis raat Yoshah bin Noon wasi e Hazrat
Musa (AS) nay kooch kia tha aur wo (Imam Ali (AS)) sona chandi mein say
kuch nahi chor gaya siwaye saatso(700) dirham kay, kay jo iski bakhshisho
aur ation say bach gaye thay kay jin say wo apnay ahl o ayal kay lie saik
ghulam khareedna chahtsy thay, phir girya Aap (AS) kay gulogeer hogaya
aur logon ki bhi cheekhen naikal gaye. Phir farmaya: Main basharat denay
waaley aur daranay waaley ka beta hun, main Khuda ki taraf dawat dainay
waalay ka farzand hun, jin ki mawaddat Khuda Wand Aalam nay apni
kitab mein wajib garar di aur farmaya hai:

Kayh do kay main tum say is par koi ajar nahi mangta siwaye
mairay zilqurba ki mawaddat kay aur jo naaiki kasb karay to hum us kay
lie husn o naaiki barha daitay hain.

“Hasana” ka lafz jo Khuda nay is ayat mein farmaya hai, wo hum
Ahl e bait (AS) ki mohabbat hai. Phir Aap (AS) mimber par baith gaye aur
Abdullah bin Abbas kharay hogye aur kaha aye logo! Ye tumhary
Paigamber (SAWW) kay farzand hain aur tumharay Imam kay wasi hain,
inki bai’at karo. Pas logo nay isay qabool kia aur kayhnay lagay: In ka
hamari taraf hona kitna ziada mehboob hai aur inka haq hum par kitna
ziada wajib hai!

Phir logo nay jaldi jaldi ki aur Hazrat (AS) ki khilafat par baiaat ki,
Aap (AS) nay un say aaik shart ki kay jis say mein sulah karun tum us say
sulah karogay aur jis say mein jang karunga tum is say jang karogay. Logon
nay ye shart qabool ki.

Ye wagqiya juma kay din aikkayes(21) Ramzan ul mubarak 40 hijri
ka hai aur is waqgt Aap (AS) ki umar saintees (37) saal thi. Phir Imam Hasan
(AS) mimber say nayechay utray apnay ummaal aur karinday atraaf o
jawaar mein bhaijay aur hukumraan har jagah nasb kiye aur Abdullah bin
Abbas ko Basra ki taraf bhaija.

Sheaikh Mufeed aur dusry mohaddisayen e uzzaam ki riwayat kay
mutabiqg jab Ameer ul Mominayen (AS) ki janib shahadat aur Imam Hasan
(AS) ki bai’at ki khabar Muawiya ko mili to is nay apnay do jasoos bhaijay.
Aaik jo Bani Al-Qain mein say tha usay Basra ki taraf aur dusra jo gabeela
Humair say tha usay Koofa rawana kia, kay jo kuch wahan ho usay tehreer
kayr kay bhaijain aur Imam Hasan (AS) ki khilafat kay maamla ko bigaar
den. Jab Imam Hasan (AS) is amar par muttala huway to jasoos e Humairi
ko bula kayr us ka sir galam kardia aur Basra ki taraf khat laikha kay jasoos
e Qaini ko bhi talash kayr kay gatal kayr dain. Aur Muawiya ko aaik khat
laikha aur us mein tehreer farmaya:

To jasoos bhaijta hai aur makr o heelay karta hai, maira khayal
hai kay to jang ka irada rakhta hai, agar aisa hai to may bhi is kay lie tayyar
hun.

Jab Muawiya ko khat mila to us nay namunasib jawab laikh kayr
Hazrat (AS) ki khidmat mein bhaija aur jo kuch bhi is kay kufr o nifaq ka
baais tha, is nay laikha aur pay dar pay Imam (AS) aur Muawiya kay
darmian khat o khitabat hoti rahi, yahan tak kay Muawiya aaik bhari
lashkar laaikar Iraq ki taraf mutawajjah hua aur chand jasoos Koofay ki
taraf munafigeen aur kharjion kay pass bhaija jo Imam Hasan (AS) kay
ashaab mein say thay aur Ameer ul Mominayen (AS) ki talwar kay khauf
say majboran itaa’t kiay howay thay, maslan Umar bin Hurais, Ash’as bin
Qais, Shabas bin Rabih aur is gisam kay log jo munafiq aur kharji thay aur
har aaik ko Muawiya nay laikha kay agar Imam Hasan (AS) ko gatal karo
to main do(2) lakh dirham tujay dunga aur apni aaik beti ka rishta bhi aur

Shaam ka aaik lashkar tumhari kaman mein donga is tarah kay heelo say
aksar munafigeen ko apni taraf mail kar lia aur Hazrat (AS) say munharif
kardia. Yahan tak kay Hazrat (AS) apnay libas kay nayechay zira pehan kar
un kay shar’ say mehfooz rehnay kay liay namaz kay liay tas’hreef laatay.
Aaisay mein aaik namaz ki halat mein aaik kharji nay Aap (AS) ki taraf aaik
teer phenka. Choonkay Aap (AS) nay zira pehni hui thi lehaza wo muassir
na hua. Un munafigeen nay Muawiya ko posheeda tor par khat laikha aur
is say izhaar e muwafiqgat kia. Pas jab Imam Hasan (AS) ko ye ittila mili kay
Muawiya Iraq ki taraf rawana ho chukka hai to Aap (AS) mimber par
tashreef lay gaye aur Khuda ki hamd o sana ki aur unhain Muawiya say
jang kayrnay ki dawat di. Aap (AS) kay ashaab mein say kisi aaik nay bhi
koi jawab na dia.

Pas Odai bin Hatim mimber kay nayechay say kharay huway aur kaha:

Subhanallah! Kitnay buray ho tum log! Tumhara Imam aur
tumhary Paighambar (SAWW) ka farzand tumhain jihad ki dawat daita hai
aur tum usay gabool nahi kartay? Tumharay shujah kaha gaye? Kia Khuda
kay gazab say nahi dartay? Kia nang o aar ki parwah nahi karte?

Pas kuch log kharay huway aur unho nay Odai ki muwagifat ki.
Hazrat (AS) nay farmaya: Agar sach kayhtay ho to Nukhaila ki taraf chalo
jo mairay lashkar ka parao hai aur main janta hun kay tum apni kahi hui
baton par wafa nahi karogay jaisa kay tum nay us say wafa nahi ki jo mujh
say behtar tha aur main tumhari baton par kis tarah aetimad kayr sakta
hun halankay may nay daaikha hay kay tum nay mairay baap kay sath kia
kia.

Pas Aap (AS) mimber say nayechay utray aur sawar ho kar lashkar
gaah ki taraf mutawajjah howay. Jab wahan pohanchay to jinho nay

izhaar e itaa’t kia tha un maiin say aksar nay wafa na ki, aur hazir na
howay. Phir Hazrat (AS) nay khutba parha aur farmaya:

Mujhay tum logon nay dhokha dia hai, jis tarah mujh say pehlay
Imam ko dhoka dia tha. Main nahi janta kay mairay baad kis Imam kay
sath tum jang karogay? Kia is shakhs kay sath mil kar jehad karogay jo
kafir hai, zalim hai, kabhi bhi Khuda aur Rasool (SAWW) par leman nahi
laya aur na us nay aur na Banu Umayya nay Islam ka izhaar kia, siwaye
talwaar kay khauf say unho nay izhaar e Islam kia tha, aur agar bani
Umayya say koi na bache siwaaye aesi bur’hya kay jis kay saaray dant
tootay huway ho, to wo bhi Allah kay deen kay khilaf baghawat aur kaji
karegi, isi tarah Rasool (SAWW) nay kaha hai.

Phir Aap (AS) mimber par say nayechay tashreef laaye aur
gabeela e Kunda kay aaik shakhs kay sath jis ka naam Hakam tha, chaar(4)
hazar ka lashkar Muawiya ka rasta roknay kay lie rawana kia aur hukum
dia kay magam e Anbaar par ruk jana yahan tak kay Aap (AS) ka farmaan
usay pohanchay. Jab wo Anbaar mein pohancha aur Muawiya ko ittila mili
to us nay apna qasid us kay paas bhaija aur usay khat mein laikha kay agar
mairay pass aajao to Shaam ka aaik ilaga tumhain day doonga aur
paanch(5) hazar dirham bhi iski taraf bhaijay. Is maloon nay jab ye ragam
daaikhi aur hukoomat ki baat suni to deen ko dunya kay aewaz baich kar
wo ragam layli aur apnay rishtay daron aur makhsoos logon mein say
doso(200) afraad kay sath Hazrat (AS) say monh maur kar Muawiya say ja
mila. Jab ye khabar Hazrat (AS) ko pohnchi to Aap (AS) nay khutba dia:

Is Kundi shakhs nay mujh say makar kia hay aur Muawiya kay paas
chala gaya hai aur main kahi martaba tum say kah chuka hun kay
tumharay moahida mein wafa nahi tum sab log dunya kay bandy ho ab
aik dusry shakhs ko bhejta hun aur ye bhi janta hon kay wo bhi wesa hi
karaiga.

Phir Aap (AS) nay qabeela e Muraad kay aik shakhs ko bulaya aur
farmaya Anbaar ki taraf jao aur chaar(4) hazar kay lashkar kay sath jaa kar
Anbaar mein raho aur logon kay samny is say ehad o paimaan liay kay wo
dhoka aur faraib nahi daiga. Is nay gasmain khaai kay wo aisa nahi karega
us kay bawajood jab wo rawana howa to Imam Hasan (AS) nay farmaya
kay wo bhi jaldi dhoka day jaaiga. Aur wesa hi howa jaisa kay Aap (AS) nay
farmaya tha. Jab wo Anbaar mein pohancha aur Muawiya ko us kay
aanayy ki khabar howi to qasid aur khat us ki taraf bhaija aur paanch(5)
hazar dirham rawana kiay aur likha kay jis ilaga ki chaho tumhain
hukoomat milaigi. Wo shakhs bhi Hazrat (AS) say phir gaya aur Muawiya
ki taraf jaa pohancha.

Jab is ki italah Hazrat (AS) ko mili to Aap (AS) nay khutba parha
aur farmaya:

Main kahin dafa kayh chukka hun kay tum mein wafa nahi ye
dekh lo wo maradi shakhs bhi mujh say makr kayr gaya aur Muawiya kay
pass chala gaya.

Khulasa ye kay jab Aap (AS) musammam irada kar chukay kay
Muawiya say jang karnay kay lie Koofa say bahir tashreef lay jaain, To
Mugaira bin Nofil bin Haris bin Abdul Mutallib ko Koofa par apna naib
mugarrar kia aur Nukhaila ko lashkar gaah bana dia aur Mugaira ko
hukum dia kay logon ko tayyar karay takay wo Aap (AS) kay lashkar say
aa milain. Log tayyar ho kar fauj dar fauj rawana howay aur Imam Hasan
(AS) Nukhaila say kooch kar kay Dair Abdur Rehman tak pohanchain aur
wahan teen(3) din tak gayam farmaya yahan tak kay lashkar jama hogaya.

Jab lashkar ki ginti ki gai to wo chalees(40) hazar sawar aur piyaday thay.
Phir Aap (AS) nay Ubaidullah bin Abbas ko Qais bin Saad kay sath bara(12)
hazar ka lashkar de kayr Dair Abdur Rehman say Muawiya kay sath jangh
karnay kay lie bheja aur farmaya: Ubaidullah Ameer e lashkar hai, aur
agar usay koi aariza pesh aye to Qais bin saad Ameer e lashkar hoga aur
agar is ko koi ariza dar paish aye to Saeed, Qais ka baita Ameer hai phir
Ubaidullah ko nasaihat ki kay Qais bin Saad aur Saeed bin Qais kay
mashwara say kharij na ho aur khud Aap (AS) wahan say tayyari karkay
Saabat e Madain ki taraf tashreef lay gaye aur wahan chaha kay apnay
ashaab ka imtehan len aur un munafiqaon kay kufr o nifaq aur baiwafai
duna kay samnay waazeh karain. Pas Aap (AS) nay logo ko jamah kia aur
hamd o sana e llahi baja laye phir farmaya:

Khuda ki gasam, ye Khuda ki hamd aur us ka ehsaan hai kay jis ki
bina par main umeed rakhta hun kay main makhlooq e Khuda kay lie sari
dunya say ziada khair khuwan hun aur kisi musalmaan kay lie mairay dil
mein bughz o keena nahi hai aur kisi kay mutaallig mairay dil mein bura
irada ahi hai, Han aye logo! Musalmano ka ittefaq jo behtar hai usayy tum
pasand nahi karte aur un ka iftiraag tumhen pasand hai, halankay wo
badtar hai. Aur jis cheez mein main tumhari maslehat samajhta hun wo
us say behtar hai jis mein tum apni maslehat samajhtay ho lehaza mairay
hukm ki mukhalifat na karna aur jo raye main nay tumhary liye pasand ki
hai usay rad na karna. Khuda Wand Aalam hamain aur tumhen bakhshay
aur jo cheez is ki mohabbat aur khushi ka bais hai us ki taraf hidayat karay.

Ye khutba de kayr Aap (AS) mimber say utray jab un munafigeen
nay Aap (AS) ki ye baatien suni to aik dusry ki taraf dekha aur kayhnay
lagy Hasan (AS) ki guftugoo say aesa maloom hota hai kay wo Muawiya
say sulah karna chahtay hain aur khilafat us kay supurd karna chahtay
hain, pas wo munafigeen jo batin mein khawarij ka mazhab rakhtay thay
kharay hogaye aur kayhnay lagay kay Khuda ki gasam ye shakhs kafir
hogaya hai! Pas wo Hazrat (AS) kay khilaf bharak uthay aur Aap (AS) kay
khaima par hamla kardia aur jo saman unhain wahan mila wo loot lia
yahan tak kay wo musalla jo Aap (AS) kay nayechay tha usay bhi khench
lia aur Abdur Rehman bin Abdullah Azdi aagay barha aur Aap (AS) kay

kandhay say aba khench kar lay gaya. Aap (AS) talwaar galay main
hamaail kiye huwe bethay rahay jab kay Aap (AS) kay kandhay par rida
nahi thi. Pas Aap (AS) nay apna ghora mangwaya aur us par sawar huwe,
Aap (AS) kay ahlaybait nay thoray say shion kay sath Aap (AS) kay gird
hisaar kia aur dushmano ko Aap (AS) say door kartay thay. Aap (AS)
Madain ki taraf rawana huwe. Jab Aap (AS) nay chaha kay Saabat e
Madain ki tareekion say uboor karen to achanak gabeela Bani Asad ka aik
maloon jisay Jarah bin Sanan kayhtay thay aagay barha aur Aap (AS) kay
ghora ki lagam pakar kar kayhnay laga Aye Hasan (AS) tu kafir hogaya hai
jis tarah tera baap kafir hogaya tha. Is kay hath mein aik Migwal tha
(zahiran murad aesa khanjar jo asa kay darmiyan ho) wo Aap (AS) ki raan
par mara aur aik qoul hai kay wo zahar aalood khanjar tha jo Aap (AS) ki
raan par mara jo haddi tak chala gaya. Aap (AS) nay shiddat e takleef say
us ki gardan ko pakar lia aur dono zameen par gir paray pas shian aur
mawalion nay us zalim ko qatal kardia aur Aap (AS) ko aik char’paie par
utha kay Madain mein Saa’d bin Masood e Sagafi kay ghar legaye. Ye
Saa’d Aap (AS) ki taraf say aur Aap (AS) say pehle Ameer ul Mominayen
(AS) ki taraf say Madain ka wali tha aur Mukhtar kay chacha thay, pas
Mukhtar apnay chacha kay pass aya aur kayhnay laga: Aao Hasan (AS) ko
Muawiya kay supurad kar den shayad Muawiya Iraq ki governari hamain
day day. Saa’d kayhnay laga: Waaye ho tujh par, Khuda taira chehra aur
raye gabeeh kar de, main un ki taraf say aur un say pehle un kay walid ki
taraf say wali tha, aur kia un kay hag e naimat ko bhool jaun? Rasool
Khuda (SAWW) ka farzand Muawiya kay hath mein de dun?

Shion nay Mukhtar ki ye baat suni to chaha kay usayy qatal kar
den bil aakhir is kay chacha ki sifarish say Mukhtar ki tagsayer maaf kardi.

Pas Saa’d aik jarrah ko lay aye aur Hazrat (AS) kay zakham ka ilaaj
karaya aur Aap (AS) kay ashaab ki bewafai us darjay tak pohanch gaye kay
aksar umara e lashkar nay Muawiya ko laikha kay hum tumharay mutee
wa pairokar hain jaldi Iraq ki taraf aao, jab tum nazdeek ajao ge to hum
Hasan (AS) ko giraftaar kar kay tumharay hawalay kar daingay aur ye
khabrain Imam Hasan (AS) tak pohanchti rehti thi. Qais bin Saad ka khat
bhi Hazrat (AS) ko mila jo kay Ubaidullah bin Abbas kay sath Muawiya kay

sath jangh kar nay kay lie gaya tha jis mein ye figray tehreer thay kay jab
Ubaidullah, Habobiya basti mein jo Maskan ki araazi kay ilagay kay
bilmuqgabil hai, Muawiya kay lashkar kay samnay apnay lashkar ka parao
daal chuka to Muawiya nay is ki taraf gasid bhaija aur usay apni taraf
bulaya aur us nay wada kia kay isay das(10) lakh dirham daiga jin mein
say aadhay nagd hongay aur baqi aadhay us waqt jab Koofa mein dakhil
hoga. Pas isi raat Ubaidullah apnay lashkar say bhaag gaya aur Muawiya
kay lashkar mein chala gaya jab subh hui to lashkar nay apnay ameer ko
khaima mein na paya aur Qais bin Saa’d ki igtida mein subh ki namaz
parhi, us nay logo kay samnay taqreer ki aur kaha kay agar ye khaain
apnay Imam say khayanat kar gaya hai to tum khayanat na karna aur
Khuda aur Rasool (SAWW) kay ghazab say darna aur Khuda kay
dushmano say jang karna. Un logon nay zahiran to qubool kia lekin har
raat un mein say guroh dar guroh bhaag kar Muawiya kay lashkar say ja
miltay thay.

Pas bator e kamil logon ki androoni kaifiyat aur bewafai, Imam
Hasan (AS) par zahir hogai aur Aap (AS) nay maloom kar lia kay aksar log
munafiq hain aur jo makhsoos shia aur momin hain wo itnay kam hain
kay wo sham kay lashkaron ka mugabila nahi kar saktay aur Muawiya nay
bhi sulah wa sazgari kay silsila mein Aap (AS) ko khat likha aur Hazrat (AS)
kay sath munafigat kar nay walo kay khutoot bhaijay kay jo unho nay
Muawiya ko likhay thay aur un mein Muawiya ki itaat wa inqiyaad ka
izhaar kia tha, sath apna khat bhi bheja aur us mein likha:

Aap (AS) kay ashaab nay Aap (AS) kay walid ka sath nahi dia ye

Aap (AS) ka sath bhi nahi daingay ye in kay khutoot hain jo Aap (AS) kay
pass bhej raha hun.

Imam Hasan (AS) nay jo ye khutoot daikhe to samajh gaye kay
Muawiya sulah karna chahta hai, majbooran Aap (AS) nay Muawiya say
sulah kar nay ka igdaam bohat si sharait kay sath kia jo khud Muawiya par

garar paye thi agarche Imam Hasan (AS) jantay thay kay is ki baatain jhoot
aur kizb kay ilawa kuch nahi laikin charaay kaar nahi tha kiun kay jo log
Aap (AS) ki madad kay lie jama howay thay (Siwaye chand afraad kay) sab
munafigat ki raah par chal rahay thay. Agar maamla, jang tak ja pohancta,
to in chand momineen wa shia hazrat ka khoon pehlay hi hamlay mein
bah jata aur un mein say aik bhi bagi na rehta.

Allama Maijlisi Jala ul Oyoon mein farmatay hain kay jab Muawiya
ka khat Imam Hasan(AS) kay pass pohancha aur Aap (AS) nay Muawiya
aur apnay munafiqg sathion kay khutoot parhay aur Ubaidullah kay bhaag
janay aur apnay lashkar kay susti kar nay aur un ki munafigat par muttala
howe to phir bhi itmaam e hujjat kay lie farmaya:

Main janta hun kay tum log mairay sath makar o faraib kar rahay
ho lekin tum par hujjat tamam karna chahta hun. Kal falan magam par
jama hojana aur bai’at na torna aur uqoobat e Ilahi say darna. Pas Aap
(AS) nay us jagah par das(10) din tawaqquf kia chaar(4) hazar afrad say
ziada Aap (AS) kay pass jama na huwe to Aap (AS) mimber par tashreef le
gaye aur farmaya mujhe tajjub hai tum aisay log ho kay jin mein na
sharam o haya hay aur na deen hai. Waaye ho tum par Khuda ki gasam
Muawiya mujhay gatal karnay kay baaray main jin cheezon ka tumharay
lie zamin ban raha hai un main wo tum say wafa nahi karaiga. Main chahta
tha tumharay lie deen e Hag ko gaaim karain. Tum nay meri madad nahi
ki main Khuda ki ibadat akaila kar sakta hun lekin Khuda ki gasam jab main
amr e hukoomat Muawiya kay supard kardonga to tum log Bani Umayya
ki hukoomat mein kabhi khushi aur suroor nahi daikhogay. Wo tum par
gisam gisam kay azab warid karaingay, goya main daikh rahan hun kay
tumhari aulad un ki aulad kay darwazey par khari hai, wo un say khanay
peenayy ki cheezon ka sawal karegi aur wo unhen nahi dengay, Khuda ki
gasam agar mairay madadgaar hotay to main amr e hukoomat Muawiya
kay supard na karta kiun kay main Khuda aur Rasool (SAWW) ki gasam
khaa kar kayhta hun kay khilafat Bani Umayya par haram hai. Pas tum par
tuf ho aaye dunya kay ghulamo! Angareeb tum apnay aamal e bad ka
wabal o azab daikhogay.

Jab Hazrat (AS) apnay ashaab say mayoos hogaye to Muawiya ko
laikha main chahta hun kay haqg zinda karun aur batil ko mita dun aur
Kitab e Khuda aur Sunnat e Rasool (SAWW) jari karun lekin logon nay
maira sath nahi dia, ab chand sharait par tujh say sulah karta hun
bawajood iskay kay main janta hun kay to in sharait ki wafadari nahi
karega. Pas is badshahi par khush na ho jo tujhe mil gaye hai, angareeb
to is par pashay man hoga, jis tarah dosray log jinho nay khilafat gasb ki
aur pasheman huwe aur ab pashemani un kay lie sood mand nahi.

Phir Aap (AS) nay apnay chacha zaad Abdullah bin Haris ko
Muawiya kay pass bhaija taa kay us say ehad o paiman le aur sulah nama
tehreer kray. Sulah nama is tarah likha gaya:

Allah kay naam say jo Rehman o Raheem hai. Hasan bin Ali (AS)
nay Muawiya bin Abi Suffiyan kay sath sulah ki kay wo is say takraao nahi
karaingay ba’shart ye kay wo logon kay darmiyan Kitab e Khuda, Sunnat
e Rasool (SAWW) aur ache khulafa ki seerat par amal karega aur apnay
baad wo kisi ko is amr (khilafat) kay lie moayyan nahi karega aur log dunya
kay jis hissa mein hun, chahay Shaam o Iraq o Hijaz o Yemen main, wo is
kay shr’ say mehfooz hongay. Ashaab o shian Ali bin Abi Talib (AS) ki jan,
maal, aurtain aur aulaad, Muawiya say amaan main rahengi aur in sharait

par Khuda ka ehad o paiman lia gaya hai, aur is par ehad lia gaya hai kay
Muawiya Imam Hasan bin Ali (AS) aur in kay bhai Imam Husain (AS) aur
baqi Ahlaybait (AS) aur Rasool e Khuda (SAWW) kay rishtedaron kay
mutaalliq koi makar o faraib nahi karega. Aur aashkaar wa pinha unhain
koi zarar’ nahi pohchaay ga. In mein say kisi ko zameen kay kisi hissay
mein khauf zada nahi karaiga, aur ye kay Ameer ul Momineen (AS) par
sabb o shitam nahi karega aur namaz kay qunoot mein Hazrat (AS) aur
Aap (AS) kay shion ko na saza kalimat nahi kahayga jaisa kay pahle karta
tha.

Jab sulah nama laikha gaya to Khuda aur Rasool (SAWW) ko is par
gawah banaya gaya aur is par Abdullah bin Haris, Amar bin Abi Salma,
Abdullah bin Aamir, Abdur Rehman bin Abi Samrah aur dosray logo Kki
gawahi likhi gaye. Sulah hogai to Muawiya Kufa ki taraf mutawajjah howa
aur Juma kay din Nukhaila mein utra aur wahan namaz parhi aur khutba
dia aur is khutba kay akhir mein kaha:

g’sig\;jﬂyj\;sﬂyj\ygaﬂy}\jl@@uum,@
ARG e TR DA esm-. ?&m@sxjdhugw}
&ﬁ&%};@\%\ju@\@ﬁgﬁlj'ﬂuﬁgﬁ

Allghe gy G Y

Main nay tum say jang is liay nahi ki kay tum namaz parho ya roza
rakho ya zakat ada karo balkay main nay to jang is lie ki hai kay tum par
hukomat karun aur wo Khuda nay mujhe hukoomat di agarchay tum nahi
chahtay thay aur chand sharait jo main nay Hasan (AS) say tay ki hain, wo
mairay paon kay neechay hain, main un mein say kisi shart ko pura nahi
karunga.

Pas wo Kufa mein dakhil hua aur chand din Kufa mein rehnay kay
baad masjid main aya aur Imam Hasan (AS) say kaha kay mimber par ja
kar logo say keh dain kay khilafat maira (Muawiya) ka haq hai. Jab Hazrat
(AS) mimber par tashreef legaye to hamd o sanaye llahi baja laai aur
Risalat Panah (SAWW) aur un kay Ahlaybait (AS) par durood bhaija aur
farmaya:

Aye logon! Jaan lo! behtareen zeerki aur agalmandi tagwa aur
parhaizgari hai aur badtareen himagat fisq o fujoor aur Khuda ki ma’siyat
hai. Aye logo! Agar Jabalga aur Jambalsa kay darmian kisi aisay shakhs ko
talash karo kay jis ka nana Rasool Khuda (SAWW) ho to wo mairay aur
mairay bhai Hussain (AS) kay ilawa kisi ko nahi paogay. Khuda nay tumhen
Mohammad (SAWW) ki wajah say hidayat ki lekin tum Ahlaybait e Rasool
(SAWW) say dast bardar hogaye. Beshak Muawiya nay mujh say aik aisay
amr mein nizah aur jhagra kia hai jo mairay sath makhsoos tha aur main
is ka sazawar hun chunkay mairay madadgaar nahi thay lehaza main is
say dastbardar hogaya, is ummat ki falah o behbood kay liay aur tumhari
jano ki hifazat ki khatir. Tum logo nay mujh say bai’at ki thi, kay jis say
main sulah karun tum sulah karogay aur jis say main jang karun tum jang
karogay main nay ummat ki maslihat is main samjhi hai kay is say sulah
karlun aur tumharay khoon ki hifazat khoon kay bahaaye jaanay say
behtar samjhi hai. Algharz jo main nay kaha us main tumhari bhalai thi
aur jo kuch main nay kia hai, ye hujjat hai har us shakhs kay liay jo is amr
ka murtakib hoga aur ye musalmano kay lie fitna hai aur munafiqo kay
liay thora sa nafah hai us waqgt tak jab Allah haq ko ghalib karaiga aur us
kay asbaab ko muhayya karaiga.

Pas Muawiya khara hua aur us nay tagreer ki aur Ameer ul
Momineen (AS) kay haq mein badgoie ki. Imam Husain (AS) kharay howay

taa kay is ka jawab dain. Imam Hasan (AS) nay in ka hath pakar lia aur
unhain bitha dia aur khud kharay howay aur farmaya:

Aye wo shakhs jo Ali (AS) ka zaikr karta hai aur mujhay bura bhala
kehta hai main Hasan (AS) hun. Maira baap Ali bin Abi Talib (AS) hai, Tu
Muawiya hai, Taira baap Sakhar hai. Mairi maa Fatimah (SA) hai aur tairi
maa Hinda hai. Mairay nana Rasool e Khuda (SAWW) hain aur taira jad
Harb hai. Mairi jadda (Nani) Khadija (SA) hain aur tairi jadda Quabila hai.
Pas Khuda lanat karay har us shakhs par jo hum dono mein say ziada
gumnaam ho, jis ka hasab nasab past ho, jis ka kufr gadeemi ho aur jis
maiin nifaaq ziada ho.

Pas tamam ahl e majlis nay goonjh kar kaha Ameen Ameen.

Muallif kehhta hai: Aur main bhi ameen kehta hun phir say
ameen aur Allah us banday par reham karay jo kahay ameen.

Riwayat hai kay jab Muawiya aur Imam Hasan (AS) kay darmiyan
sulah hogie to Muawiya nay Imam Husain (AS) par zor dia kay wo bai’at
karay, to Imam Hasan (AS) nay Muawiya say farmaya:

In say taar’ruz na karo kiun kay wo bai’at nahi karaingay yahan
tak kay shaheed hojain aur wo shaheed nahi ho saktay jab tak un kay sab
Ahlaybait (AS) shaheed na ho aur un kay Ahlaybait (AS) shaheed nahi
hongay jab tak ahl e Shaam ko gatal na karain.

Phir Qais bin Saa’d ko bulaya kay wo bai’at karay aur wo bohat
gavi tanomand aur buland gamat jawan tha. Jab wo baray ghoray par

sawar hota to us kay paun zameen par lagtay. Pas Qais bin Saa’d nay kaha
main nay gasam khaie hai kay Muawiya say mulagat nahi karunga magar
ye kay mairay aur is kay darmiyan naiza aur talwaar hongay. Muawiya nay
is ki gasam puri karnay kay liay naiza aur talwaar mangwaie aur usay
bulaya. Wo chaar(4) hazar afraad kay sath gaya hua tha aur Muawiya say
mukhalifat kay magam mein tha. Jab daikha kay Imam Hasan (AS) nay
sulah karli to bohat muztarib howay aur Muawiya ki majlis maiin aay aur
Imam Husain (AS) ki taraf mutawajjah howay aur Hazrat (AS) say poocha
kay bai’at kar lun? Hazrat (AS) nay Imam Hasan (AS) ki taraf ishara kia aur
farmaya: Mairay Imam wo hain aur maamla un kay ikhtiyar main hai. Phir
bhi Qais bin Saa’d ko jitna kehtay thay wo hath nahi barhata tha. Yahan
tak kay Muawiya kursi say utra aur apna hath us kay hath par rakh dia.
Dusri riwayat mein hai kay jab Imam Hasan (AS) nay is ko hukm dia to
bai’at karli.

Sheikh Tabarsi (RA) nay ehtijaj main riwayat ki hai kay jab Imam
Hasan (AS) nay Muawiya kay sath sulah karli to log Aap (AS) ki khidmat
mein hazir huwe aur baaz nay is par Aap (AS) ki malamat ki to Hazrat (AS)
nay farmaya:

Waaye ho, kia tumhain maloom nahi kay tumhary lie main nay
kia kaam kia hai? Khuda ki gasam jo kuch main nay kia hai wo hamary
shion kay lie in cheezon say behtar hai jin par sooraj tulooh karta hai. Kia
tumhain nahi maloom kay main tumhara Imam hun, mairi itaa’t tum par
wajib hai aur main jawanan e Jannat kay sardaron mein say aik hun Rasool
e Khuda (SAWW) kay nas ki ro say? Logo nay kaha han.

Phir farmaya: Kia tumhain maloom nahi kay jab Khizar (AS) nay
kashti mein surakh kia, deevar ko seedha kia, aik larkay ko gatal kia to ye
Musa (AS) kay gazab ka bais hua, choonkay Musa (AS) par is ki wajah aur

hikmat makhfi thi aur jo kuch Khizar (AS) nay kia tha wo Khuda kay
nazdeek aain haikmat tha? Kia tumhain maloom nahi kay hum main say
koi aisa nahi kay jis ki gardan main us kay zamanay kay taghoot ki bai’at
na ho magar hamaray Qaaim (AJTF) kay, kay jin kay peachay Hazrat Eesa
(AS) aa kar namaz parhaingay, Allah nay in ki wiladat makhfi rakhi, aur in
ko ghaibat mein rakha taa kay jab wo khurooj karain to in ki gardan main
kisi ki bai’at na ho. Wo mairay bhai Husain (AS) bin Sayyadat ul Umma ki
aulad main say nawain farzand hongay, Allah in ki umar un ki ghaibat
main toolani karaiga phir inhen chalees(40) saal say kam umar jawan ki
soorat mein zahir karaiga, taa kay maloom hojaye kay Allah har cheez par
gudrat rakhta hai.

Chothi Fasl: Imam Hasan (AS) ki Shahadat

Maloom hona chahiay kay is Imam e Mazloom (AS) ki shahadat
main ikhtelaf hai. Baaz 50 hijri kay Maah e Safar ki saat(7) tareekh aur
baaz isi maah ki athaees(28) tareekh batatay hain. Aap (AS) ki umar e
mubarak kay silsila main bhi ikhtelaf hai aur mashoor ye hai kay
saintalees(47) saal thi jaisa kay Sahib e Kashful Gamma nay Ibne Kashaab
ki riwayat say Imam Bagqir (AS) aur Imam Sadiq (AS) say riwayat ki hai kay
Imam Hasan (AS) ki umar e shareef wafat kay waqt saintalees(47) saal thi.
Hazrat (AS) aur un kay bhai Imam Husain (AS) kay darmiyan muddat e
hamal ka faasla cheh(6) mahinay hai, aur Hasan (AS) apnay jad e
buzurgwaar aur Rasool e Khuda (SAWW) kay sath saat saal rahay. In kay
baa’d Janab e Ameer ul Momineen (AS) kay sath tees(30) saal guzaray.
Apnay pidar e buzurgwaar kay baad das(10) saal zindagi guzari.

Qutub e Rawandi nay Hazrat Sadiq (AS) say riwayat ki hai kay
Imam Hasan (AS) nay apnay Ahlaybait (AS) say farmaya, kay Main Rasool
e Khuda (SAWW) ki tarah zehar say shaheed honga. Wo poochtay kay ye
kaam kon karaiga? To farmatay kay mairi biwi Jo’da bint e Ash’as bin Qais.
Muawiya makhfi tor par is kay pas zehar bhaijayga aur isay hukum daiga
kay wo zehar mujhe khilaaye. Wo kehtay kay phir isay ghar say nikal
dejiay aur apnay say door rakhiay, to farmatay kay kaisay main is ko ghar

say naikal dun, abhi tak to is say yeh kaam sarzard nahi hua aur agar is ko
nikal dun to is kay ilawa mujhe koi gatal nahi karaiga aur wo logo kay
samnay uzur paish karay gi kay bay jurm wa khata mujhay ghar say nikal
dia hai, pas aik muddat kay baad Muawiya nay bohat saa maal zehar e
gatil kay sath Jo’da kay pass bhaija aur paigham dia kay ye zehar Imam
Hasan (AS) ko khila day, to main tujhay aik lakh dirhum donga aur Yazeed
say shaadi karung. Pas is khabeesa nay pukhta irada karlia kay Hazrat (AS)
ko zehar day. Aik din Imam Hasan (AS) roza say thay. Din sakht garam tha
aur piyaas nay Aap (AS) par asar kia hua tha. Iftaar kay waqt Aap (AS)
bohat piyasay thay. Wo aurat sharbat e sheer Aap (AS) kay lie laai. Is mein
wo zehar daal rakha tha. Wo Hazrat (AS) ko dia. Jab Aap (AS) nay isay nosh
farmaya aur zehar ko mehsoos kia (to Inna liLLAHay wa innailia hi ra’jion)
parha aur Khuda Wand Aalam ki hamd ki kay wo is jahan e fani say jahan
e jaawaidani ki taraf laija raha hai. Farmaya ab mairi apnay nana, maa,
baap, aur do(2) chachaon Jafar (RA) wa Hamza (RA) say mulaqgat hogi. Phir
Aap (AS) nay Jada ki taraf rukh kia aur farmaya: Aye dushman e Khuda tu
nay mujhay gatal kia hai, Khuda tujhay qatal karaiga. Khuda ki gasam
maira naim ul badal tujhay nahi mil sakayga. Is shakhs nay tujhay dhoka
dia. Khuda tujay aur isko apnay azaab say ruswa wa zaleel farmaay. Pas
Hazrat (AS) do(2) din dard o alam main mubtala rahay aur is kay baa’d
apna jad e buzurgwaar aur pidar e aaliay e gadar say jaa milay. Muawiya
nay is maloona kay sath apnay waaday pooray na kiay. Aik riwayat hay
kay wo maal to day dia jis ka wada kia tha laikin is ki shaadi Yazeed say na
ki aur kaha jis nay Hasan (AS) say wafa nahi ki wo Yazeed say bhi wafa
nahi karaigi.

Sheikh Mufeed (RA) nay naqal kia hai:

Jab Imam Hasan (AS) aur Muawiya kay darmiyan sulah hogaie to
Hazrat (AS) Madina tashreef lay gay aur hamaisha zabt say kaam laitay
rahay. Apnay ghar main rahay aur apnay Khuda kay amr ka intizaar kartay
rahay yahan tak kay Muawiya ki hukoomat kay das(10) saal guzar gay.
Muawiya nay chaha kay ab apnay baitay Yazeed kay liay bai’at Ii.
(Choonkay ye baat is sulah ki sharait kay khilaf thi jo is nay Imam Hasan
(AS) say ki thi laihaza is wajah say aur hashmat o jalal e Imam Hasan (AS)

aur logon kay Aap (AS) ki taraf maail honay ki wajah say bhi Muawiya ko
khatra tha. Pas is nay pukhta irada kia kay Hazrat (AS) ko qatal karay. Is
nay Badshah e Rom say zehar mangwaya aur aik lakh dirhum kay sath wo
zehar Jo’da bint Ash’as bin Qais kay pas bhaija aur zamanat di kay agar
Jo’da Hazrat (AS) ko ye zehar day day aur zehar say Aap (AS) ko shaheed
kar day to is ko Yazeed kay naikah main lay aayga. Layhaza Jo’da nay maal
ki lalach aur is jhootay wada ki bina par sharbat mein zehar mila kar Aap
(AS) ko zehar day dia. Hazrat (AS) chalees(4) din tak halat e beemari main
zinda rahay aur pay dar pay yeh zehar Aap (AS) kay wujood e Mubarak
main asar karta raha. Yahan tak kay Mah e Safar 50 Hijri mein Aap (AS)
nay dunya say rehlat farmaie. Aap (AS) ka san e mubarak artalees(48) saal
tha aur muddat e Khilafat wa Imamat das(10) saal, Aap (AS) kay bhai
Imam Husain (AS) nay Aap (AS) ki tajheez o takfeen ki aur dadi Janab e
Fatima binte Asad (AS) kay sath Jannat ul Bagih mein dafan howay.

Kitab Ehtijaaj e Tabarsi main riwayat hai kay aik shakhs Imam
Hasan (AS) ki khidmat main hazir howa aur kehnay laga:

Aye Farzand e Rasool (SAWW) Aap (AS) nay hamari gardanay
kham karadeen aur hum shion ko Bani Umayya ka ghulam bana dia. Aap
(AS) nay farmaya: Kis tarah? Wo kayhnay laga choonkay Aap (AS) nay
Khilafat, Muawiya kay supurad kardi. Aap (AS) nay farmaya: Khuda ki
gasam madad kar nay wala koi nahi tha. Agar mairay madadgaar hotay to
main raat din us say jang karta yahan tak kay Khuda mairay aur us kay
darmiyan hukum karta, laikin main nay Ahl e Koofa ko pehchana, in ka
imtayhan lia aur main samajh gaya kay ye log mairay kaam kay nahi, in
kay ehad o paiman mein wafa nahi aur in ki guftaar wa kirdar par
eataymaad nahi. In ki zaban mairay sath aur dil Bani Umayya kay sath
hain, Hazrat (AS) ye baat kar rahy thay kay achanak Aap (AS) kay halaq
say khoon aya. Aap (AS) nay tasht mangwa kar zameen par neechay
rakha. Pay dar pay Aap (AS) kay halag e mubarak say khoon aata raha.
Yahan tak kay wo tasht khoon say pur hogaya. Raavi kehta hai main nay
arz kia: Aay Farzand e Rasool (SAWW) ye kia hai? Farmaya: Muawiya nay
zehar bhaija tha, jo mujhay pila dia gaya hai, aur mairay jigar tak pohanch
gaya hai. Ye khoon jo tum tasht mein daikh rahay ho mairay jigar kay

tukray hain. Main nay arz kia: Aap (AS) ilaaj kion nahi karwatay? Aap (AS)
nay farmaya: do(2) martaba pehlay mujhay zehar dia gaya hai is ka ilaaj
kia hai, ye teesri(3) martaba hai jo gabil e ilaaj wa dawa nahi.

Sahib e Kifayatul Asar sanad e mau’tabar kay sath Junada bin ubai
Umayya say riwayat karta hai:

Main Imam Hasan (AS) ki is beemari mein kay jis mein Aap (AS)
nay rehlat farmai, hazir howa. Main nay daikha Aap (AS) kay samnay tasht
rakha hai aur Aap (AS) ka jigar tukray tukray ho kar is mein gir raha hai.
Main nay arz kia: Mola (AS) Aap apna ilaaj kiun nahi karwatay? Aap (AS)
nay farmaya: Aye banda e Khuda! Maut ka kis cheez say ilaaj kia jaay.
Main nay kaha: Inna liLLAHi wa inna ilahi ra’jion to Aap (AS) mairi taraf
multafit howay aur farmaya kay Rasool e Khuda (SAWW) nay hamain
khabar di hai kay Aap (AS) kay baad baara(12) khaleefa aur Imam hongay,
kay jin main say igyara(11) Ali (AS) wa Fatima (SA) ki aulad main say hain
aur wo talwaar ya zehar say shaheed hongay, pas Aap (AS) kay qareeb say
tasht utha dia gaya. Hazrat (AS) ronay lagay. Main nay arz ki aye Farzand
e Rasool (SAWW) mujhay waaz wa nasihat kijiay, Aap (AS) nay farmaya:
Han. Farmaya: Safare e aakhirat kay liay tayyar hojao aur us safar ka zaad
e raah ajal kay aanayy say pehly hasil karlo. Jan lo kay tum dunya ko talab
kartay ho aur maut tumhain talash karti hai, jo din abhi nahi aya aur is kay
gham o andoh ka bojh us din par na dalo jis mein tum ho aur jan lo kay
dunya kay halal mein hisab aur is kay haram main igqagb hay aur is kay
mutashbihaat kay irtikaab mein igaab wa sarzanish hai, pas dunya ko
apnay nazdeek aik murdaar farz karo aur is say sirf itna lo jo tumharay liay
kafi hai, kion kay wo maal halal hai jis tarah kay zarurat kay waqt murdaar
halal hota hai aur agar itaab hua bhi to wo bohat thora hoga aur dunya
kay liay is tarah kaam kar goya tu is mein hamaisha rahayga aur aakhirat
kay liay is tarah kaam kar goya kal mar jay ga. Agar tu chahta hai kay qom
o gabeela kay bagair to izzat daar rahay aur saltanat o hukoomat kay
baghair tairi izzat ho to gunah ki lazzat say nikal kar itaa’t e Khuda ki taraf
hoja. Is gisam kay mawaa’iz aur baatain ki, yahan tak kay Aap (AS) ka sans
ruk gaya aur rang e mubarak zard hogaya. Pas Imam Hussain (AS) Aswad
bin Al-aswad kay sath darwazay say aaye, aur apnay bhai ko galay lagaya

aur un kay sir aur peshani kay bosay liay. In kay pas baith gay. Bohat si
raaz ki baatain aik dosray say kartay rahay. Phir Aswad nay kaha: Inna
liLLAH wa inna ilahi ra’jion. Goya usay Imam Hasan (AS) ki wafat ki khabar
hogaai thi. Pas Aap (AS) nay Imam Husain (AS) ko apna wasi garar dia aur
in say asraar e imamat kahay aur widaay e khilafat un kay supurad kiay
aur Aap (AS) ki rooh e muqgaddas nay Riaz e Quds ki taraf parwaz ki. Ye
wagqia jumairat kay din aakhir e Maah e Safar 50 hijri ko hua, aur is waqt
Aap (AS) ki umar e shareef sayntalees(47) saal thi aur Bagi mein dafan
howay.

Sheikh Toosi aur dosrsy ulama ki riwayat kay mutabiqg jab Imam
Hasan (AS) ko zehar dia gaya aur dunya say kooch karnay kay aasaar
Anjanab (AS) par hazir howay to Imam Husain (AS) in kay pas hazir howay
aur kehnay lagay bhai Aap (AS) apnay Aap (AS) ko kaisa mehsoos kar rahy
hain? Imam Hasan (AS) nay farmaya:

Hazrat (AS) nay farmaya main khud ko aakhirat kay pehlay din aur

dunya kay aakhri din mein daikh raha hun aur main janta hun kay apni
ajal say aagay nahi barh sakta aur main apnay baba aur nana kay pass ja

raha hun. Tumhari judai, aur tumharay dosto aur bhaaion ki judai pasand
nahi karta aur apni is guftugoo say main astaghfaar karta hun balkay main

jana chahta hun taa kay apnay nana Rasool Khuda (SAWW) aur baba
Ameer ul Momineen (AS) aur walida e girami Fatima Zahra (SA) aur dono
chacha Hamza (AS) wa Jafar (AS) say mulagat karun. Khuda har jaanay
waalay ka badal hai aur Khuda ka sawab har musibat ki tasalli aur faut
honay wali cheez ka tadaaruk kar nay wala hai aur han bhai! main nay
apnay jigar ko tasht mein daikha hai, mujhay maloom hai kay kis shakhs
nay ye sulook mujh say kia hai. Kon is ka asli zimaydar hai. Agar tumhain
bata dun to kia karogay? Imam Husain (AS) nay farmaya:

Imam Husain (AS) nay arz kia main isay gatal karonga. Imam
Hasan (AS) nay farmaya pas main tumhain har ghiz nahi bataonga yahan
tak kay hum apnay Jad e Buzurgwaar Rasool Khuda (SAWW) say mulagat
karain laikin aye bhai maira wasiyyat nama is tarah laikho:

Imam Hasan (AS) ka Wasiyat nama

Ye wasiyyat hai Hasan (AS) bin Ali (AS) ki apnay bhai Husain (AS)
bin Ali (AS) ko: Main wasiyyat karta hun kay main Khuda ki wehdaniyyat
ki gawahi daita hun, kay jis ka Khudai main koi shareek nahi aur us kay
laaieq e paristish aur ma’bood honay main us ka koi shareek nahi aur na
badshahi main is ka koi shareek hai, jo sathi wa madadgaar ka mohtaj
nahi, tamam cheezon ko is nay khalg kia hai, har cheez ki tagdeer is nay
ki hai. Wo in say ibadat kay ziada laaieq hai jin ki ibadat ki jati hai aur jin
ki tareef ki jati hai aur in say ziada hamd o sana ka sazawaar hai, jo is ki
itaa’t karay, wo kamyab hai aur jo is ki ma’siyat aur nafarmani karay wo
gumrah hai, jo is ki bargah main toba karay wo hidayat pata hai, pas aay
Husain (AS) wasiyyat wa sifarish karta hun tujhay, un kay hag main, kay
jinhain apnay baad choray ja raha hun, apnay ahal aur aulad aur tairay
ahlaybait kay haq main, kay in main say ghalti karnay walo say darguzar
karna aur naaiko kaaron ki naiki ko qubool karna. Aap (AS) mairi taraf say
in par mairay janisheen hain, aur in kay liay meharbaan baap hain.

Main wasiyyat karta hun kay mujhay Rasool e Khuda (SAWW) kay
sath dafan kijiaye ga, kion kay main Hazrat (SAWW) par aur un kay ghar
walon par un logon say ziada haq rakhta hun jo Aap (SAWW) ki ijazat kay
baghair un kay ghar main dakhil howay hain. Halankay Khuda Wand
Aalam nay is say mana farmaya hain jaisa kay apni Kitab e Majeed meain
farmata hay:

Aye ieman walo! Nabi (SAWW) kay ghar main dakhil na hona, jab tak kay
tumhain ijazat na milay. Khuda ki gasam Hazrat Rasool e Akram (SAWW)
nay unhain apni zindagi main ijazat nahi di thi kay wo izn kay baghair Aap
(SAWW) kay ghar main dakhil ho, aur na apni wafat kay baa’d kay liay

unhain ijazat di gai thi, laikin hamain izn hai aur ijazat hai kay hum har us
cheez main tasarruf karain jo humain wirasat main Aap (SAWW) say mili
hai. Bas bhai agar wo aurat maanay ho, to tujhay qarabat aur raham ki
gasam daita hun kay mairay janazay par bilkul khoon kharaba na ho,
yahan tak kay main Rasool e Khuda (SAWW) say mulaqat karon aur in kay
samnay apna maamla paish karon aur in cheezon ki shaikayat karon, jo
Aap (SAWW) kay baa’d logo say main nay bardasht ki hain.

Kafi wagaira ki riwayat kay mutabiq farmaya:

Mairay bhai mairi Aap (AS) ko wasiyyat hai pas Aap (AS) mehfooz
karain, jab mujhay maut aajaye to mujhay aamada kar kay mujhay Rasool
(SAWW) ki taraf lay jaain, taa kay main un say guftugoo karon phir mujhay
mairi maa Fatima (SA) ki taraf lay jaain, phir mujhay paltaain aur mujhay
Bagi main dafan karain, aur jaan leejiay kay angareeb mujay us Humaira
say musaibatain pohchaingi, jis ki Allah aur us kay Rasool (SAWW) say
dushmani aur keena wa bughz aur hum Ahlaybait (AS) say is ki adawat
logo ko maloom hai.

Jab Aap (AS) apni wasiyyaton say farigh howay to dunya ko
alwidah keh kar bahisht ko sudharay.

Shahadat kay bad kay halaat aur tadfeen

Ibnay Abbas kehtay hain kay jab Hazrat (AS) nay aalam e baqa ki
taraf rehlat ki, to Imam Husain (AS) nay mujhay, Abdullah bin Jafar aur
mairay baitay Ali ko bulaya aur Hazrat (AS) ko gusl dia, aur chaha kay Roza
e Munawara e Rasool e Khuda (SAWW) ka darwaza khol kar Aap (AS) ko
wahan lay jaain, to Marwan, Aal e Abu Sufyan aur Aulad e Usman jama

howay aur maanay howay aur kehnay lagay, Usman e mazloom to Bagqi ki
badtareen jagah main dafan howay aur Hasan (AS) Rasool e Khuda
(SAWW) kay sath dafan ho, ye kabhi nahi hoga jab tak naizay aur talwaar
na toot jaain aur tarkush teeron say khali na hojayen. Imam Husain (AS)
nay farmaya:

Qasam hai us Khuda ki jis nay Makka ko haram e mohtaram garar
dia hai, Hasan (AS) jo Ali (AS) wa Fatima (SA) kay farzand hain, wo Rasool
e Khuda (SAWW) aur us kay ghar kay ziada hagdaar hain, in logon say jo
baghair ijazat kay wahan dakhil howay, aur Khuda ki gasam wo is
khataaon kay paikar say bhi ziada sazawaar hain jo gunahon kay bojh
uthaye howay tha, jis nay Abu Zar ko Madina say naikala aur Ammar o
Ibnay Masood kay sath jo kuch kia aur jis nay Madina kay atraaf aur is ki
charagahon ko garg kardia, aur Rasool e Khuda (SAWW) kay jila watan
kiay howay ashkhaas ko panah di.

Dosri riwayat kay mutabig Marwan apnay khachar par sawar ho
kar is aurat kay pass gaya aur kaha kay Husain (AS) apnay bhai Hasan (AS)
ko laya hai taa kay isayy Paighambar e Akram (SAWW) kay sath dafan
karay. Aao aur isko rook. Pas Marwan apnay khachar say utar aaya aur us
ko khachar par sawar kia aur Rasool e Khuda (SAWW) ki gabar kay pass
lay aaya, aur wo cheekh raha tha aur Bani Umayya ko ubhaar raha tha kay
Hasan (AS) ko in kay nana kay pehlon main dafan na honay do.

Ibnay Abbas kehtay hain kay hum inhi baaton main thay kay
achanak hum nay awazain suni aur kisi ko aatay howay daikha kay fitna
wa shirk kay aasar is say zahir thay. Jab main nay gor say daikha to falan

aurat chalees(40) sawaaron kay sath aa rahi hai, aur logo ko jang kar nay
par uksa rahi hai. Jab is ki nigah mujh par pari to mujay bulaya aur kehnay
lagi: Aye Ibnay Abbas! Tum mujh par jari hogaye ho, har roz mujhe takleef
wa aazar pohcha tay ho aur chahtay ho kay mairay ghar main is shakhs
ko dakhil karo jis ko main dost nahi rakhti aur na isay chahti hun.

Main nay kaha: Haaye afsos! Aik din ount par sawar hoti ho aur
aik din khachar aur chahti ho kay Noor e Khuda ko bujha do aur dostan e
Khuda kay sath jang karay aur Rasool e Khuda (SAWW) aur un kay Habeeb
wa dost kay darmian haaiel hoti ho.

Pas wo aurat qabar kay qareeb aaien aur apnay Aap ko khachar
say gira dia aur chillanay lagi kay Khuda ki gasam Main Hasan (AS) ko
yahan dafan nahi honay dongi, jab tak maira aik baal mairay sir par hai.

Aur dosri riwayat hai kay Hazrat (AS) kay janazy par teeron Kki
baarish ki gaaien, yahan tak kay sattar(70) teer Aap (AS) kay janazay say
naikalay gaye. Pas bani Hashim nay chaha kay talwaarai nayam say
nikaalain aur jang karain. Imam Husain (AS) nay farmaya:

Tumhain Main Khuda ki gasam daita hon kay mairay bhai ki
wasiyyat ko zaya na karo (aur aaisa na karna kay khoon bahay) aur unhain
Baqi lay chalo kion kay inho nay mujhay gqasam di thi, kay agar Rasool

(SAWW) kay sath dafan karnay na dia jaay to kisi say jang na karon aur
Bagi main dafan kardun.

Phir Aap (AS) nay in logo say khitaab kia:

Mairay bhai ki wasiyyat na hoti to tum daikhtay kay main kis tarah
inhain Rasool e Khuda (SAWW) kay pas dafan karta hun aur tumhari naak
khaak main ragarta hun.

Pas Hazrat (AS) ka janaza uthaya aur Bannat ul Bagi ki taraf lay

chalay aur unhain un ki dadi janab e Fatima binte Asad (AS) kay pas dafan
kia.

Abul Faraj riwayat karta hai kay jab Imam Hasan (AS) ka janaza
Baqi ki taraf lay gay aur fitnay ki aag bujh gay to Marwan nay bhi tashi-e-
janaza ki aur Imam Hasan (AS) kay taboot ko kandha dia.

Imam Husain (AS) nay farmaya:

JG-L;‘;-“ :\-J‘;_}‘A-I UMYLIE_IJS :-\;:)1_]; e}_,j\ ] ’{:’}i\:\jalﬁ
Juall Als by 315 Gay S Jadl EK 22l Bigoa

Kia Imam Hasan (AS) kay janazay ko to utha raha hay? Halankay
Khuda ki gasam hamaisha mairay bhai kay dil ko in ki zindagi main to
khoon say pur karta raha aur hamaisha unhain ghaiz o ghazab kay ghoont
pilata raha.

Marwan nay kaha: Main ye kaam aisay shakhs say karta raha jis
ka hilm wa burdbari pahaar kay barabar tha.

Ibnay Shahar e Aashob say riwayat kartay hain kay jis waqgt Imam

Hasan (AS) kay badan e mubarak ko lehad mein rakha gaya to Imam

Husain (AS) nay marsiay kay chand ashaar kahay, jin main say do(2) shair
ye hain:

Kia main apnay sir main tail lagaaon, aur darhi ko khushboodar karon

halankay Aap (AS) ka sir khaak aalood hai. Aap (AS) hum say cheen liay

gay hain. Maira rona taweel aur aansoo ziada hain. Aap (AS) dour chalay
gaye hain. Halankay Ziaratgaah to nazdeek hai.

Aap (AS) par girya kar nay aur ziarat ki Fazeelat:
Ibnay Abbas say riwayat hay kay Rasool e Akram (SAWW) nay farmaya:

Jab mairay baitay Hasan (AS) ko zehar say shaheed kia jaay ga to
saat(7) aasmano kay farishtay us par girya karaingay aur tamam cheezain
us par roaingi, yahan tak kay fizaa kay parinday aur machlian jo paani ki
gehraai mein ho. Jo shakhs Hasan (AS) par roy gay, us ki aankh us din
andhi nahi hogi jis din aankhain bay noor hojaygi aur koi shakhs us ki
musibat par andoh naak wa ghamgeen hoga to us ka dil us din ghamnaak
nahi hoga jis din logo kay dil andoh naak hongay aur jo shakhs Bagi mein
us ki ziarat karaiga wo pul e sirat par us waqgt sabit gadam rahaiga jis waqt
logo kay gadam us par phislaingay.

THE BARON HOTEL, LOCATED A FEW MINUTES FROM THE

TWO HOLY SHRINES, IS ONE OF THE TALLEST LANDMARKS

OF KARBALA OFFERING TRADITIONAL ARAB HOSPITALITY

ALONG WITH MODERN DESIGN AND HIGHEST STANDARDS
IN LIVING.

A PLACE WHERE HOSPITALITY MEETS SPIRITUALITY

OFFERING FOLLOWING
UNIQUE SERVICES:

+ 24/7 SHUTTLE SERVICE TO & FROM

THE HOLY SHRINES
(EVERY 30 MINUTES)

- MEET AND GREET AT
BAGHDAD & NAJAF AIRPORT

- MULTILINGUAL STAFF

+ VISA AVAILABLE WITHIN
72 HOURS FOR INDIVIDUALS/GROUPS

- SPECIALIZED IN HANDLING
SENIOR CITIZENS & SPECIAL NEEDS INDIVIDUALS

Phone: 00 92 300 824 4093 | 00 964 782 707 2517 n f] u thebaronkarbala
E-Mail: packages@thebaronhotels.com .

Web: www.thebaronhotels.com




